
Ekstraordinært uttak av jerv i beiteprioritert område i  Indre Sogn 

 
Vi er gjort kjend med at  Miljødirektoratet i desse dagar har gjeve Statens Naturoppsyn i oppdrag å 
felle 15 jerv ved ekstraordinært uttak no fram til 1.desember.  Dette er ein endra 
forvaltningspraksis som vi ser positivt på, og har etterlyst over tid. 
 
Vi er svært skuffa på vegne av beitebrukarane i Indre Sogn.  Vi ser ikkje  at SNO har fått i oppdrag 
å felle jerv i Region 1 og i Skjåk og Lom sør for Ottadalføret.  Vi oppmodar Miljødirektoratet om 
straks å auke tal oppdrag til SNO samt utvide område for felling av jerv til også å gjelde Region 1 
og områda sør for Ottadalen i Skjåk og Lom.  
 
Dei førebelse tala i søknadene om erstatning grunna tap til jerv syner at tapa i Indre Sogn er 
rekordhøge i 2021.  Vi snakkar om fleire hundre lam og sau som er tekne av jerv sist beitesommar i 
BEITEPRIORITERT område.  Det er ein uhaldbar situasjon.  Særleg for beitebrukarane i Luster 
kommune.    Det siste året er det dokumentert 33 kadaver i Rovbase i Region 1 med årsak «sau 
skadet av jerv».  Når det dokumenterte tapet er så høgt, veit vi at det reelle tapet dessverre er 
skyhøgt slik erstatningssøknadene vitnar om.    I 2020 var talet dokumenterte 9.   Det går raskt i 
feil retning.   Viss det ikkje  skjer eit betydeleg uttak av jerv i fjella i Region 1 og yngleområda sør 
for Ottadalføret i Region 3 før beitesesongen 2022 vil det bli ein varsla katastrofe.  DNA prøver 
som syner mange yngre tisper i området er dokumentasjon på dette. (Sjå side 2)  
 
Det svært vanskeleg å drive lisensjakt i høgfjellet.  SNO fekk, etter dokumenterte tap i mai 2021, i 
oppdrag å felle ein jerv i region 1, men dei lukkast ikkje.  Vedtaket om oppdraget kom altfor seint 
på våren.   Sidan 2017 er det berre felt 5 jerv i Indre Sogn,  medan Rovviltnemnda har sett ein 
årleg lisens kvote på 8 jerv.  
 
Syner til rovvilt forlik frå 2011 der det står : 
I de tilfeller der lisensfelling ikke gir tilfredsstillende uttelling skal miljøforvaltningen så langt 
det er mulig sørge for at resterende kvote tas ut i de områdene lisensfellingskvote er gitt.  
 
Vi forventar at Miljødirektoratet straks tildeler SNO oppdrag med å ta ut jerv i dei beiteprioriterte 
områda i Region 1,  samt at det også vert gjort uttak i yngleområda sør for Ottadalen i Skjåk og 
Lom.   Dei dokumenterte tapstala i 2021, og tal jervetisper i desse områda, syner at det ikkje finst 
anna løysing enn å skyte jerv og redusere bestanden i dette området! 
 
Med venleg helsing 
Elektronisk godkjent, utan underskrift 
 Anders Felde, fylkesleiar                               Merete Støfring 

Tabellane ovanfor syner at tal jervetisper registrert i Region 1, Skjåk og Lom sør for Ottadalen 
er høgt.  Det gjev eit stort skadepotensiale.  

